
Yaad-e-Makkah-o-Madinah

Translation Department nay is risalay ko Roman-Urdu
mayn compose kiya hay. Agar is risalay mayn kisi bhi tarah ki
kami-bayshi pa‘ayn to neechay diye gaye postal ya e-mail
address par Translation Department ko aagah kar kay

Sawaab kay haqdaar baniye.

Translation Department (Dawat-e-Islami)

Aalami Madani Markaz, Faizan-e-Madinah, Mahallah Saudagran,
Purani Sabzi Mandi Karachi, Pakistan

UAN: @ +92-21-111-25-26-92 — Ext. 7213

Email: (=] translation@dawateislami.net

Deeni kitab ya Islami sabaq perhnay say pehlay zayl mayn di
huyi Du’a perh li-jiye «U-C% ¢l jo kuch perhayngey yaad rahay
ga. Du’a yeh hay:

Ay Allah (Js53)! Ham par ‘ilm-o-hikmat kay darwaazay

khool day aur ham par Apni rahmat naazil farma! Ay

‘azamat aur buzurgi waalay!

(Al-Mustatraf, jild. 1, Safhahh. 40)

Note: Awwal aakhir aik baar Durood Shareef perh layn.
ii

Allah walon kay qalam say jari honay walay alfaz, jama’ aur
pur asar honay kay sath sath hamaray liyay mash’al-e-raah
(yani rahnuma usool) bhi hotay hayn. In par amal karnay
mayn dono jahan ki bhalai hay. Aap kay hathon mayn
maujood risalah “Yaad-e-Makkah-o-Madinah” Ameer-e-Ahl-
e-Sunnat ki un tehrirat ka majmu’ah hay jo Aap nay chand
maah qabal Umrah Shareef (1444 Hijri 2022) keh safar kay
doran tarteeb din. Yakeenan Musalman kay dil mayn khushi
dakhil karna baray sawab ka kaam hay. . 4is:l. Ameer-e-
Ahl-e-Sunnat nay is Mubarak safar mayn mukhtalif Islami
Bhaiyon ki dil joee kartay hu'ay un kay naam apnay hath say
chand Ahadees-e-Mubarakah aur Riwayat likhin, mazeed is
risalay “Yaad-e-Makkah-e-Madinah” ko ism ba masammaa
(yani jaisa naam hay waisa) bananay kay liyay Ameer-e-Ahl-e-
Sunnat kay puranay safar-e-Madinah ki tehriraat bhi shamil ki
gaee hayn jaisa kay sathah number 22 aur 24 ki takriban 29 saal
aur sathah number 26 ki tehreer takriban 23 saal pehlay ki hay.
Allah Pak ki Ameer-e-Ahl-e-Sunnat par rahmat ho aur Aap
kay sadaqay hamari bay hisab maghfirat ho.

iz A sl oial
Mogqay ki munasibat say har sathay par mukhtalif riwayat aur
khob-surat designing ki gaee hay neez har sathay par 2 QR

code diyay ga‘ay hayn, 1 mayn Ameer-e-Ahl-e-Sunnat kay
safar-e-Madinah 2019 ki videos aur muqaddas maqamat ki
ziyarat hayn jab kay dusray QR code mayn mukhtalif
naatiyyah kalam shamil kiyay ga‘ay hayn. QR code ko scan kar
kay aap bhi apnay dilon mayn yaad-e-Makkah-o-Madinah
barha'iyay aur is khoobsurat colorful risalay ko khoob tagseem
kar kay sawab kama'aiyay. Agar zaireen-e-Madinah safar-e-
Haramain-e-Tayyibayn mayn is tehreeri guldastay ko sath
rakhain aur waqtan fawaqtan mutala kartay, kalam suntay
rahain to .1 &z of wali-e-kamil ki tehriraat ki barakaat say

apnay zauq-o-shauq ko barhta hua pa‘ayn gay.
Talib-e-Gham-e-Madinah-o-Baqi’-o-Maghfirat

Abu Muhammad Tahir Attari Madani 4=

www.dawateislami.net



‘3
0
@ :

@)
0%

Yaad-e-Makkah-o-Madinah

2018 kay safar-e-Madinah par rawangi say qabal Ameer-e-
Ahl-e-Sunnat kay saman ki list

Bhaga huwa Mujrim apnay Maula ki baargah mayn haziri kay
liyay chal para hay.

Jo haybat say rukay mujrim
Tw rahmat nay kaha barh kar

Chalay aao chalay aao

Yeh ghar, Rahman ka ghar hay

(Dauran-e-Parwaz.... Su'ay Madinah.... Ki tehreer)

Farman-e-Aakhiri Nabi »lesalsatealn e

“Jo Shakhs apnay gussay ko rokay ga Allah Pak giyamat kay
roz us say apna azaab rok day ga” (Rafeeq-ul-Haramayn, Safhah 15).

4032501 yeh alfaz likhtay waqt hamara hawai jahaz Arab
Shareef ki faza’un mayn jhomta huwa so'ay Jaddah Shareef
rawan dawan hay.

Lo aaya keh ab aaya jaddah ka sahil
Ab aaega makkah, chalain gay madinah

(Haji Muhammad Ameen Attari ki khidmat mayn Safar-e-
Madinah ki yaad-gaar saughat).

www.dawateislami.net

“Haram-e-Makkah mayn ki Janay wali aik nayki aik lakh
naykiyon kay barabar hay aur aik gunah laakh guna hay”.

4032531 yeh likhtay waqt hamara hawaee jahaz Jaddah Shareef
ki taraf mahw-e-parwaaz (yani ur raha) hay.

Hadees-e-Qudsi mayn Allah Kareem ka Farman-e-Aalishan
hay:

“Jis nay mayri haraam kardah chizon say apni ankhon ko
jhuka liya (yani unhain daikhnay say bacha) main usay
Jahannam say amaan yani (yani panah) ata karonga”. (Rafeeq-ul-
Haramayn Safhah 14).

4032551 Hamara hawai jahaz Arab Shareef ki faza'on mayn
mahw-e-parwaaz (yani ur raha) hay.

Un kay siwa kisi ki na dil main aarzo ho

Duniya ki har talab say bay gaanah ban kay jaaon

www.dawateislami.net

Hadees-e-Qudsi mayn Farman-e-Ilaahi hay:

“Ay Aadami! Tayra deen us waqt tak durust nahin ho sakta jab
tak tayri zaban seedhi nah ho aur tayri zaban tab tak seedhi
nahin ho sakti jab tak tu apnay Rab say haya na karay”. (Rafeeq-
ul-Haramayn Safhah 13 ta 14).

432551 Hamara hawaee jahaz su'ay Jaddah Shareef mahw-e-
parwaaz (yani ur raha) hay.

(Haji Muhammad Shahid Attari (Nigran-e-Pak) ki khidmat
mayn soghat).

45237 yeh tehreer likhtay waqt hamara hawaee jahaaz
Hudood-e-Haram mayn dakhil ho chuka hay. “Niyyat hay
safar-e-Madinah mayn apnay liyay, har Dawat-e-islami walay
aur waali kay liyay aur tamam Aashigan-e-Rasool kay liyay
dua karta rahunga”. Musafir ki dua qubool hoti hay. “Rafeeq-
ul-Haramayn” Safhah 14 par hay: Musalman keh Musalman
kay liyay us ki ghair mojodgi mayn jo dua mangay wo qubool
hoti hay.

www.dawateislami.net

“Sotay wagqt aik baar Ayat Ul Kursi lazmi parheyay keh Chor
aur Shaytan say hamesha amaan (yani panah) hay”. (Rafeeq-ul-
Haramayn Safhah 42).

L3237 Safar-e-Madinah ka silsilah hay, a10150% &) an-qareeb
hamara jahaaz Jaddah Shareef mayn utarnay wala hay.

Sahil-e-jaddah peh ab apna safeena aagaya
Lo woh Makkah aagaya, daykho Madinah aagaya

(+l332237 Jaddah Shareef aagaya).

10

“Dosron say dua karwanay say barakat hasil hoti hay, apnay
haq mayn dosron ki dua qubool honay ki ziyadah umeed hoti
hay”. (Rafeeq-ul-Haramayn Safhah 12 ta 13)

al1ZL2 &) an qareeb hamara hawaee jahaz Jaddah Shareef kay
Mataar (yani Airport) par utarnay wala hay.

Aab-e-Zamzam ka kunwan

“Aab-e-Zamzam daykhnay say nazar taiz hoti aur gunah door
hotay hayn. Teen (3) chullo sar par dalnay say zillat-o-ruswai
say hifazat hoti hay”. (Rafeeq ul Haramain safha 123)

4032537 Aaj Umrah Shareef karnay kay ba’d yeh tehreer tayyar
ki.

Nigran-e-Shura Haji Imran ma’ jumlah Arakeen-e-Shura
(bara‘ay Da’wat-e-Islami) ki khidmaat mayn bhi is umray ka
isal-e-sawab paish kiya.

12

Farman-e-Aakhiri Nabi -l asateal le:

“Jab safar say koi wapis aa'ay to ghar walon kay liyay bhi kuch
na kuch hadiyya (yani gift) laa‘ay, Agar cheh jhooli mayn
pathar hi daal 1a* ay”. (550 Sunnatayn aur Adab Safhah 702)

4032531 yeh likhtay waqt Makkah Mukarrama ki mehki mehki
faza'on mayn hazir hun, J0ZLE ) thori dair ba’d Madinah
Shareef kay liyay rawangi hay.

Jald hum aazim-e-gulzar-e-Madinah hun gay +015C2 &)

(Al Haaj Syed Arif Ali Shah sahib ki khidmat mayn paish
karnay kay liyay yeh tehreer tayyar ki hay).

13

Farman-e-Aakhiri Nabi -l asageal le:

™

“Jo kisi mareez ki iyadat ko jaata hay tw aasman say aik
pukarnay wala pukarta hay: tujhay khush khabri ho, tayra
chalna acha hay aur tunay Jannat ki aik manzil ko apna thikana
bana liya hay”. (550 Sunnatayn aur Adab Safha num 72 ta 73)

4032557 hamari train janib-e-Madinah barhti jaa rahi hay isi
doran yeh tehreer tayyar ki.

(Tohfa bara‘ay Rukn-e-Shura Haji Fuzail Raza Attari).

Madinah aanay wala hay.

14

(Qabr-e-Anwar mayn) Allah Pak kay sab say Aakhiri Nabi
Lesazagzalide kay jism-e-Mubarak say zameen ka jo hissah
laga huwa hay wo Kaaba Shareef say balkeh arsh-o-kursi say
bhi Afzal hay.

Arsh-e-Ula say Aala Piyaray Nabi ka Roza ®
Hay har makan say baala Piyaray Nabi ka Roza

) Roza yani baagh, shair mayn rozay say muraad woh jagah
hay jahan jism-e-aqdas tashreef farma hay.

4032531 is baar ki haziri-e-Madinah ki aaj pehli shab hay.
(Yeh tehreer Haji Abdul Habib Attari kay liyay tohfa hay).

15

Afsos! Wagqt e Rukhsat nazdeek aa raha hay
Dil gham kay gehray darya main dooba jaa raha hay

Allah Kareem Aap ko ma’a walida e marhoma o jumla
khandan bay hisaab maghfirat say mushar’raf farmaey.
Aameen

Aaah!! Sirf chand ghantay baad shayad Madinah chut ja'ay.

(Mufti Hassan Madani kay liyay tohfa).

Ya Allah Pak har Da’wat-e-Islami walay aur waali ko aur saari
ummat ko bakhsh day, Meri tamam Madani bayton aur
baytiyun ki jaiz muradun par rahmat kin azar farma. Aameen

Yeh likhtay waqt dil ghamzada hay .... Aah!!!
Chand ghanton kay baad Madinah chutnay wala hay.

Aaahh!! Madinay say judai ki jaan sauz ghariyan hayn. Sab
Dawat-e-Islami ka deeni kaam kartay rahiyay.

17

Afsoos!! Chand ghariyan taibah ki reh gaee hayn.
Ay! Aankh khon rw lay tu rona hay jis gadar.

Yeh likhtay hu'ay taqreeban saray char ghantay baad (Baki
mayn jagah na milnay ki sorat mayn) shayad Madinah chot
ja‘ay ga. Aah!!

(Al Haaj Syed Ibrahim Shah Sahab ki nazar).

18

“Madinah konayn ka Nageena hay”.

Hasrat bharay dilon say hum aa'ay hain lout kar
Hay chaak chaak hijar mayn yeh seena-o-jigar
Aahh!! Madinah Nigahun say chup gaya,
Train hamayn door door khenchay lay jaa rahi hay,
Aaahh!! Ab Jaddah Shareef aaega... phr... phr...
Madinah chor kay weerana hind ka Chaya

Yeh haa'ay kaisa hawason nay ikhtilaal kiya.

19

Hasrat bharay dilon say hum aaey hayn lout kar

Hay chaak chaak hijar mayn yeh seena-o-jigar

Is waqt train mujhay Madinah say door door khainchay liyay
jaa rahi hay, kaaashhh baqi !!!!

Ya Allah Pak! Mayri ikloti bayti aur teeno nawasiyon aur un ki
aal ko bay hisaab bakhsh day aur inhayn baar baar Madinah
dikha.. Aameen.

20

Afsoos! Chand ghariyan taybah ki reh gaee hayn

Ay Ankh! Khun ro lay tu rona hay jis qadar
Aaahh!! Madinah choot raha hay.

21

Chup gaya nigahon say aahh!! Sub Madinay ka

Dil kash o haseen manzar, mayn Madinah chor aaya

Door hogaya Sarkar! Aaahh! Ghamzada Attar

Jald aaun phr dar par, Mayn Madinah chor aaya........

(Rukn-e-Shura Haji Yafoor Raza Attari ki khidmat mayn
Gham-e-Madinah mayn doobi huee tehreer ki soghaat....
alfaaz agar cheh Madinay Pak mayn nahin likhay hayn taa ham

jis kaghaz par likhay hayn woh Madinay say hokar aaya hay).

22

Ay NV

4032551 saamnay Masjid-ul-Haram kay meenar noor barsa
rahay hayn. Hamaray seedhay hath par jo imaarat nazar aa rahi
hay yeh Shah Khalid ka mehal hay jo duniya kay sab say qadeem

pahar Jabl-e-Abi Qais par bana huwa hay. Kehtay hayn keh is
Pahar par Hazrat Aadam -5-2«:1= ka mazaar hay. Jannat say jab
“Hajr-e-Aswad” utra tu isi pahar par aik maah raha. Isi pahar
par chaand kay do (2) tukray Sarkaar -lesalsatzalide nay
farma’ay.

23

Tehreer-e-Arab Shareef

Hamaray Meethay Meethay Aaqa -1s 4«4l 1= nay kabhi bhi
apni zaban-e-Pak say koi faaltu lafz nhi nikala, na hi qahqaha
maar kar hansay.

Ay kaash!! Yeh sunnatayn zindah hun aur khamoshi ki naymat

naseeb hoja'ay.

(Arab Shareef ki khush gawar faza'on mayn likhi huee is
tehreer ko dikhanay ka aik maqsad yeh bhi hay keh agar
dikhanay wala guftugu mayn dil chaspi na lay to naraz na hun
Shukriya).

Note: Parh kar wapis lota dayn.

al35s2J7 yeh alfaaz tehreer kartay waqt mayn Masjid Un Nabawi
Shareef LJ;3:Lal-LoJ- mayn hazir hun aur Aaqa Lusalsateal fe
ki sawari kay us khush naseeb..... ko yaad kar raha hun jis ka
naam “yafoor” tha aur aarzo hay.... Hasrat hay... us khush
bakht yafoor par rashk hay... kaash kay mayn yafoor kay
qadmon mayn say kisi aik qadam ka khur hota.

Kaash khur ya kachar ya ghora ban kar aata aur
Aap nay bhi khuntay say bandh kar rakha hota

Jee chahta hay kisi ko yafoor keh kar pukara karun lehaza Haji
Fayyaz ka naam aaj say Muhammad aur pukarnay kay liyay
Yafoor Raza rakhta hun.

Jaisay chahay tu jahan mayn ghoom phr
Yeh Madinah hay yahan ahista chal

Madinay kay za'ireen ko nihayat adab say rehna cha’heyay..

Kahin aesa na ho kay saara safar baykaar ho ja“ay.

Haramayn-e-Shareefayn mayn nangay paaun rehnay walay tawajju
farmaeyn...

(Parh kar dusray Islami Bhai ko parha dayn)

Har waqt apnay paas aik shopping bag (jis par kuch likha hua na ho)
mayn chappal ki jori rakha karayn. Jahan kahin raastay mayn paani
bikhra huwa ho, foran chappal pehan layn. Bil khusos takeed hay keh
“Dorat Miyat” ki seerhi kay paas pohunchtay hi chappal pehan layn.
Laytireen mayn har giz nangay paaun na jaa'ayn. Apni rayhaish gaah
kay hammam mayn bhi yehi reayat bartayn, han chappal pehan kar
baysan wagherah mayn wuzu na farma'ayn kay aksar paani neechay
bikhra rehta hay, agar chappal na Pak hu'ay tu is ki wajah say
cheentayn aap kay paa-jamay wagherah par parayn gayn. Yaad
rakhiyay! Namaz kay liyay taharat shart hay. Apnay paaun aur libaas
wagherah ko Pak rakhna zarori hay. Agar ishq-o-muhabbat mayn
shari’at ki had toot ja'ay to yeh ishq-o-muhabbat nhi balkeh jahalat
hay. Allah Pak hum sub ko hageeqi ishq-e-Khuda-o-Mustafa
Slaslsaeal d= naseeb farma’ay.

Madani Iltija: Mera yeh Madani payghaam har Islami Bhai (Haji)
tak pohncha dayn. “Dorat Miyat” kay wuzu khanay kay geelay farsh
par har giz har giz nangay paaun na chalayn.

Qafilay-e-Chal Madinah kay Aashiqan-e-Rasool ki khidmaat
mayn:

PSPPI WP P W

2 12LE &) Mukhtalif Islami Bhaiyyon ki taraf say duw’ayya
paighamat mosool hu'ay, Allah Pak sabhi ko ‘ajr-e-‘azeem ata
farma'ay aur bay hisaab maghfirat say musharraf farma‘ay.
Meray haq mayn bhi yeh du’a qubool farma‘ay. Aameen

Aaahh!! Mayn apnay ghar mayn akaila baitha hun.

Mayn Madinah say kya aagaya hun,
Zindagi jaisi bujh si gaei hay,
Ghar kay andar fiza suni suni,

Ghar kay bahar saman khali khali

Aaahh!!! Sub saman hogaya suna suna

Qafila-e-Chal Madinah Kay Islami Bhaiyon Aur Islami
Behnon Ki Khidmaton mayn:
!ﬁngﬁ'%);p&bﬁwi

Mayn imaraat mayn apni qayam gah pohonch gaya hun,
magar is baat ka ahsas hay keh aap ko taqriban aath (8)
ghantay matar (airport) par guzarnay parayn gay.

Allah Pak sabar ata farma'ay aur safar bakhair karay. Aameen.
Aatay hu ay kiya sahl-e-Madinah ka safar tha
Jaatay huay aik aik gadam raah khari thi

Rootay huay pohnchay thay, rootay huay loutay hayn
Chand wasal ki ghariyan thin, ab hijr e Madinah hay.

Dawat-e-Islami ki istilah mayn Ameer-e-Ahl-e-Sunnat kay
sath safar-e-Madinah ki sa’adat paanay ko “Chal Madinah”
kehtay hayn.

2019 kay Qafila-e-Chal Madinah kay Aashigan-e-Rasool ka
safar-e-Madinah say wapasi par Arab Imarat Airport par
taqriban aath (8) ghantay ka stay tha.

(Ameer-e-Ahl-e-Sunnat jab apni qayam gaah pohnchay to
kuch is tarah hamdardi-o-khair khuwahi farmae...... ).

Aaah!! Jannat-ul-Baki tw na mili “Bait-ul-Baki (Babul
Madinah)” pohonch gaya hun.

Aaahh!! Madinah chor aaya hun...!!!

Haji Imran! Aap ko bhi mayri aur Haji Ali Raza ki taraf say
Jummah Mubarak!!

Dil hijr-e-Madinah kay sabab is qadar udaas hay kay alfaaz
mayn bayaan say qasir hun.

Aahhh!! Sirf dha'ee din ki haziri kay baad judai hogaee..

Jo lamhay thay sukoon kay sub Madinay mayn guzar aa’ay

Dil-e-Bay chain ko kiyun kar watan mayn ab qaraar aa ay

(Ameer-e-Ahl-e-Sunnat ki 2018 kay Safar-e-Madinah say judai
par Nigran-e-Shuru kay naam aik yaad gaar tehreer).

Safar-e-Madinah Mubarak, Mera Salam arz karna, Du’a bhi
karna.

Madinay jaanay walay aik Aashiq-e-Rasool kay naam Ameer-
e-Ahl-e-Sunnat ki tehreer.

